«Халықтың осал тобында 
АИТВ-инфекциясының таралушылығын бақылау» әдістемелік ұсынымдарына 
13 қосымша
Таралушылыққа эпидемиологиялық бақылау жүргізу кезінде консультация беру 

ТЭБ-ны жүргізу кезінде қолданыстағы нормативтік-құқықтық актілерге (консультация беруді реттейтін ҚР ДСМ-ның бұйрықтары, хаттамалар мен әдістемелік нұсқаулар) сәйкес қан алуға дейін және тексеру нәтижелерін хабарлау кезінде консультация беруді жүргізу қажет.  
ТЭБ-ны жүргізу кезінде консультация берудің өзіндік ерекшелігі, атап айтқанда – респондентке толық және түсінікті ақпарат беріп үлгеруі қажет шектелген уақыты болатынын ескеру керек.  Тестке дейін және кейін сол бір маманның консультация беруі ұсынылады. 
Тестілеуге дейінгі консультацияны жүргізу 

Тестілеуге дейінгі консультацияны тиісті оқытудан өткен қызметкерлер қан алғанға дейін жүргізуі тиіс (интервью міндетті емес). 
Негізгі міндеттер:
1. Респондентке АИТВ-инфекциясын, СВГ-ны, мерезді жұқтыруға қатысты жеке тәуекелін бағалауға көмектесу.
1. АИТВ-инфекциясы, СВГ-ы, мерез туралы жалпы мәлімет беру.
1. «терезе кезеңінде», тексерудің мүмкін нәтижелері, тестілеу рәсімдері туралы ақпарат беру». 
1. Респондентке тек болжамды нәтиже алынатынын, қалауы бойынша респондент қосымша тексерулермен (тамырдан қан алу, ИФТ және ИБ-ға растау, мамандарға қарату) растауға болатынын түсіндіру өте маңызды. 
1.  Тестілеудің мүмкін болатын нәтижелерінің әлеуетті маңызын талқылау (жеке, медициналық, әлеуметтік, психологиялық, заңды).
1. КҚҚТ-ға қан алуды қоса жүргізе  отырып, АИТВ-инфекциясына жедел-тестілеуден өту мүмкіндігі туралы респондентті хабардар ету, жедел-тестілеу кезінде алынған нәтиженің (оң да теріс те) маңызын түсіндіру.  
1. Консультация барысында тәуекел мінез-құлық, ақпараттану деңгейі, ЖЖБИ-ы белгілерінің болуы туралы алған деректерді ескере отырып, зерттеуге қатысушыға:
· Респондент АИТВ-инфекциясы туралы білетінін түсіндіру.
· АИТВ-инфекциясы туралы дұрыс емес ұсынысты талқылау және қажетті толық ақпаратты беру.
· Респондент СВГ, мерез туралы білетінін түсіндіру.
· СВГ, мерез туралы дұрыс емес ұсынысты талқылау және қажетті толық ақпаратты беру.
· АИТВ-инфекциясын, СВГ-ны, мерезді жұқтырудың жеке тәуекелін бірлесіп бағалау.
· Ұсынылған ақпаратты түсіну дәрежесін тексеру («Осы ақпарат бойынша Сізде қандай да бір сұрақтар туындады ма?», «Осы тақырыпқа байланысты тағы нені білгіңіз келеді?).
· Тестілеу рәсімін түсіндіру, алынған нәтижелер соңғы қорытынды болып табылмайтынын және растауды қажет ететінін түсіндіру.
· Егер қажет болса, медициналық көмек/консультация алу мақсатында ДК-не, СП-не немесе ЖИТС ОҚО-ға жүгінуді ұсыну. 
· АИТВ-ға, СВГ-не және мерезге тексеру нәтижелерін алу шарттарын (күні, уақыты және орны) түсіндіру, визиткада тіркеу нөмірін және БСК-ны (бақылау парығынан көшіріледі) және нәтижелерді алу үшін респонденттің қолына визитканы беру.
· Белгіленген күнінен кейін визиткада көрсетілген мекенжай бойынша нәтижелерін алу үшін жеке өзі жүгінуі қажеттігі туралы ескерту. Шолғыншы пунктте нәтижелердің бар екендігіне куәлану және тестілеуден кейін консультация алуға жазылау үшін қатысушыларға визиткада көрсетілген телефон бойынша қоңырау шалу ұсынылады.  
·  Маңызды алдын ала нәтижелерді талқылау; егер клиент АИТВ, СВГ, мерезге зерттеудің соңғы нәтижелерін алуды қаласа, оны жасау қажеттігін түсіндіру.
· АИТВ-инфекциясын жұқтырудың тәуекелін азайтудың жеке жоспарын талқылау. 
· Одан әрі кездесуді жоспарлау (тестілеу нәтижелерін алу үшін респондентті тағы да шақыру).
Маңызды! ИФТ-ға КҚҚТ-ны қойғаннан кейін АИТВ-ға оң нәтиже алған кезде респондентті арнайы іздестіру қажет емес. ТЭБ-ға қатысушы тестілеу нәтижелерін алуға өздігінен келген кезде АИТВ-инфекциясына алдын ала оң нәтиженің маңызын түсіндіру және нақты диагноз қою үшін толық тексеруден өтуді ұсыну қажет. 



Тестілеуден кейінгі консультацияны жүргізу 

Тестілеуден кейінгі консультация (нәтижесіне қарамастан) АИТВ, СВГ және мерезге тексеру нәтижелерін алуға келген барлық респонденттерге ТЭБ жүргізу кезінде міндетті түрде ұсынылуы тиіс.     
Тестілеуден кейінгі консультацияның негізгі міндеті – клиентке өзінің тәуекел мінез-құлқының дәрежесін түсінуге және өзінің өмірін жаңа тұрғыда жоспарлауға мүмкіндік беру. ТЭБ кезінде тестілеуден кейін консультация жүргізудің өзіндік ерекшелігі бар. Респондент оның жеке коды (БСК) және тіркелу нөмірі (11-қосымша) көрсетілген визиткамен нәтижені алу үшін жүгінеді. Тестілеуден кейінгі консультацияны бастар алдында Тиісті шолғыншы топтардың хаттамаларында көрсетілген нұсқаулықтарға сәйкес қатысушыны сәйкестендіруді міндетті түрде жүргізу керек. АИТВ-ға, СВГ-не, мерезге тестілеу нәтижелері соңғы қорытынды болып табылмайды. Оң нәтиже алғаннан кейін тестілеуден кейінгі консультацияны мынадай схемада жүргізу қажет: 
0. Клиентпен амандасу.
0. Құпиялылыққа кепілдікті растау.
0. Тестілеуге дейінгі консультацияның мазмұны туралы клиенттің есіне салу.
0. Тестілеудің нәтижесін хабарлау және әрбір инфекция бойынша осындай нәтиженің маңызын түсіндіру.
0. Клиентке ақпаратты ден қойып қабылдауына мүмкіндік беру, өзінің көңілін білдіру.
0. Клиент тестілеудің нәтижесін дұрыс қабылдағанына көз жеткізу. 
0. Соңғы нәтижені алу үшін тестілеуден өтуді немесе маманнан консультация алуды ұсыну  (мысалы, мерезге оң  нәтиже алған кезде дерматовенерологқа).
0. Қауіпсіз мінез-құлықтың/жұқтыру тәуекелін азайтудың жеке жоспарын талқылау. 
0. Ақпарат, көмек алу, қолдау үшін жүгінуге болатын қызметтер туралы ақпарат беру (достық кабинеттері, ЖИТС-тың алдын алу қызметі, акушерлік-гинекологиялық қызмет және т.б.).
0. Мүмкіндігінше ақпараттық материалдар және қорғаныш құралдарын (презервативтер, шприцтер және т.б.) беру.
0. Туындаған сұрақтарға жауап беру және нақтылау. 
0. Сұрақтар туындаған жағдайда клиент қайда және кімге жүгінуге болатынын есіне салу. 


Теріс нәтиже алған кезде тестілеуден кейінгі консультация мынадай схема бойынша жүргізілуі қажет:
1. Клиентпен амандасу.
2. Құпиялылыққа кепілдікті растау.
3. Тестілеуге дейінгі консультацияның мазмұны туралы клиенттің есіне салу.
4. Тестілеудің нәтижесін хабарлау және әрбір инфекция бойынша осындай нәтиженің маңызын түсіндіру.
5. Клиентке ақпаратты ден қойып қабылдауына мүмкіндік беру, өзінің көңілін білдіру.
6. Клиент тестілеудің нәтижесін дұрыс қабылдағанына көз жеткізу. 
7. Қауіпсіз мінез-құлықтың/жұқтыру тәуекелін азайтудың жеке жоспарын талқылау. 
8. Ақпарат, көмек алу, қолдау үшін жүгінуге болатын қызметтер туралы ақпарат беру (достық кабинеттері, ЖИТС-тың алдын алу қызметі, акушерлік-гинекологиялық қызмет және т.б.).
9. 3 айдан кейін қайта консультация алуды және/немесе АИТВ-ға қайта тестілеуден өтуді ұсыну.
10. Мүмкіндігінше ақпараттық материалдар және қорғаныш құралдарын (презервативтер, шприцтер және т.б.) беру.
11. Туындаған сұрақтарға жауап беру және нақтылау. 
12.  Сұрақтар туындаған жағдайда клиент қайда және кімге жүгінуге болатынын есіне салу. 

